OBAVJEŠTENJE ZA PODNOSIOCE PRIJEDLOGA ZA OTVARANJE STEČAJA

Kako se pokreće stečajni postupak? 
Stečajni postupak se pokreće samo pismenim prijedlogom. 

Ko je ovlašten na podnošenje prijedloga za otvaranje stečajnog postupka? 
· stečajni dužnik (odnosno zakonski zastupnik stečajnog dužnika); 
· [bookmark: _GoBack]svaki povjerilac koji ima pravni interes za sprovođenje stečajnog postupka (mora priložiti dokaz da ima nenaplaćeno potraživanje od stečajnog dužnika – izvršnu presudu ili rješenje, ili makar nepravosnažnu presudu ili rješenje);
 
Koji su razlozi za podnošenje prijedloga za otvaranje stečajnog postupka?
· platežna nesposobnost stečajnog dužnika tačnije ukoliko nije u stanju da izvršava svoje dospjele i potraživane obaveze plaćanja tako što 60 dana neprekidno ne izmiruje svoje dospjele novčane obaveze ili je račun stečajnog dužnika blokiran 60 dana neprekidno;
· prijeteća platežna nesposobnost stečajnog dužnika koja će nastupiti u narednih 12 mjeseci (iz ovog razloga prijedlog za otvaranje stečaja može podnijeti samo stečajni dužnik); 
· nepostupanje po usvojenom planu reorganizacije i ako je plan reorganizacije izdejstvovan prevarom ili na nezakonit način

Kada treba podnijeti prijedlog za otvaranje stečajnog postupka? 
U roku od 60 dana od dana nastupanja platežne nesposobnosti, odnosno što ranije u odnosu na trenutak nastupanja prijeteće platežne nesposobnosti. 

Može li se tražiti produženje rokova za postupanje u stečajnom postupku? 
Ne. Zakonski rokovi u stečajnom postupku ne mogu se produžiti na zahtjev stranke.

 Što treba sadržavati prijedlog za otvaranje stečajnog postupka? 
· Oznaku stečajnog dužnika prema podacima iz sudskog registra 
· Razlog za podnošenje prijedloga
· Potpis i svojstvo podnosioca prijedloga
· Kontakt podatke za podnositelja – tačna adresa pošte i kontakt telefon 

Što je neophodno priložiti uz prijedlog za otvaranje stečajnog postupka? 
· aktuelni izvod iz sudskog registra za privredno društvo i 
· izvještaj o finansijskom stanju i poslovanju koji sadrži: finansijske izvještaje u skladu sa računovodstvenim propisima koji nisu stariji od 90 dana od dana podnošenja prijedloga za otvaranje stečajnog postupka sa uporednim podacima u finansijskim izvještajima iskazanim u posljednjem godišnjem finansijskom izvještaju; potvrdu banke o stanju računa dužnika; drugu dokumentaciju iz koje proizlazi da je prijedlog za otvaranje stečajnog postupka dopušten i da postoji stečajni razlog da se iz imovine dužnika mogu namiri troškovi stečajnog postupka (podaci o imovini i obavezama privrednog društva)


Što očekivati nakon predaje prijedloga?
· sud će pozvati predlagatelja da dopuni prijedlog u roku od 8 dana ako je ispustio dostaviti bilo šta od navedenog; 
· sud će pozvati predlagatelja da u roku od 15 dana uplati predujam (procjenjuje ga stečajni sudija prema količini posla koji se može pretpostaviti iz priložene dokumentacije o imovini) i sudsku taksu 
· sud će pozvati predlagača i zastupnika po zakonu stečajnog dužnika (direktora) na saslušanje radi utvrđivanja postojanja stečajnog razloga;
· sud će odlučiti o daljem toku postupka; 

Može li se prijedlog za otvaranje stečajnog postupka povući?
Da. Prijedlog za pokretanje stečajnog postupka predlagač može povući do objavljivanja oglasa o otvaranju stečajnog postupka na oglasnoj ploči suda, web stranici suda-elektronskoj tabli suda, u "Službenom glasniku Republike Srpske" i na internet stranici APIF-a, odnosno prije donošenja rješenja o odbacivanju ili odbijanju prijedloga za pokretanje stečajnog postupka.
U situaciji povlačenja prijedloga za otvaranje stečajnog postupka, troškove postupka snosi predlagač osim ako je do povlačenja prijedloga došlo zato što je dužnik naknadno podmirio tražbinu povjerioca i u tom slučaju nastale troškove postupka snosi dužnik. 
